
pat pesta dan perdjamoean, ia pergi pesiar ka
Frankrijks ia bersobat sama segala bankier dan
laen-laen orang Europa di Pera dan Galata (wijk bangsa koelit poeti di Konstantinopel). Achirnja
ia ambil bebrapa bini dan goendik jang eilok boeat
isi ia poenja haremlik jang kosong. Tapi tiada
satoe dari antara ini penghiboeran hati bisa singkirken itoe mega jang bikin glap pikirannja Mohamed
Ali pacha. Hatinja tiada bisa dihiboer dan senantiasa tinggal doeka sedari istrinja jang sanget
ditjinta meninggal doenia.

 Itoe tatkala Mohamed Ali pacha batja satoe kabar
di dalem courant Times, di mana diwartaken, lord
Gladstone, minister buitenlandsche zaken Inggris
Soeda bitjara di madjelis lagerhuis di Londen dan
tjela pri keada'an di Toerki. Tangannja Mohamed
Ali djadi gemeter dan matanja terboeka besar
setelah ia batja begimana lord Gladstone membri
pikiran pada parlement di Londen, aken bikin
dami segala perselesehan sama negri-negri di sebla
Timoer. Tegesnja itoe minister maoe tjari persobatan sama Rusland, dengen tiada inget, doeloe
Rusland soeda tjampoer tangan dalem perkara hoeroe hara dari rahajat Sipahi dan tiada inget djoega,
begimana angkatan prang Rus di Asia Tenga soeda
madjoe aken masoek di djadjahan Inggris.

 „Nasibnja karadja'an Toerki soeda ampir sampe!” kata Mohamed Ali pacha, seraja ia boeang
itoe soerat kabar dengen mara. ,,Semoea sobat-obat kita tiada maoe tjampoer lagi pada kita

